
УВОДЗІНЫ 

Напісанне курсавых і дыпломных работ з'яўляецца важным эта-
пам навучання. Падчас іх выканання студэнт павінен авалодваць ас-
ноўнымі павыкамі самастойнай работы, да якіх адносяцца: 

• самастойны пошук інфармацыі; 
• ацэнка і адбор патрэбных крыніц (у тым ліку дакументаў); 
• аналіз і вылучэнне галоўнага ў крыніцы інфармацыі; 
• валоданне пісьменным выкладам матэрыялу; 
• правільнае афармленне спісу выкарыстанай літаратуры. 
Менавіта гэтыя навыкі спатрэбяцца студэнтам-філолагам для на-

пісання яшчэ і тэзісаў, канспектаў, рэфератаў, дакладаў, навуковых 
артыкулаў, паспрыяюць замацаванню і развіццю ўменняў працаваць 
з мастацкімі, літараіурна-крытычнымі, літарагуразнаўчымі крыніца-
мі, знаёмству з разнастайнымі прыёмамі самастойнага спасціжэння 
мастацтва слова. Важным з'яўляецца і тое, што набытыя веды, уменні 
і навыкі можна будзе выкарыстаць падчас працы настаўкікам - у пра-
цэсе падрыхтоўкі вучняў да конкурсаў навукова-даследчых работ, да 
ўдзелу ў канферэнцыях. 

Дапаможнік адрасуецца выкладчыкам і студэнтам устаноў вышэй-
шай адукацыі, а таксама настаўнікам беларускай мовы і літаратуры. 


